
REPUBLIKA E KOSOVËS                                                   KOMUNA E LIPJANIT 

REPUBLIKA KOSOVA                                                        OPŠTINA LIPLJAN 

REPUBLIC OF KOSOVO                                                     MUNICIPALITY OF LIPJAN

EKSTRAKT 
Nga procesverbali i mbledhjes së 1-rë të KKSB-së mbajtur më 30.04.2026 në sallën nr. 1 ne katin e tretë , me fillim në ora 14,00
Në mbledhje prezantuan:
1.
Diamant Bytyqi, Nënkryetar i Komunës –Kryesues i KKSB-së

2.
Brahim Shatrolli, Komandant i Stacionit Policor,

3.
Zaim Baftiu, Bashkësia Islame

4.
Igor Cepkenovic, komuniteti serb

5.
Fehmi Bikliqi, komuniteti turk

6.
Erxhan Kryeziu, komuniteti ashkali

7.
Vekosllav Tosic, komuniteti kroat

8.
Alush Bikliqi, Kryesuesi i komitetit për komunitete

9.
Brahim Duriqi, përfaqësues i Drejtoratit për Arsim
10.
Faton Mejzinolli, Kryetar i Këshillit të prindërve

11.
Vedat Shatri, përfaqësues nga FSK 

12.
Sadri Shamolli, Ekipit Veprues për Siguri në Bashkësi

13.
Sead Aliu, Drejtor i Drejtoratit për Shërbime Publike, Mbrojtje dhe Shpëtim  
14.
Zoran Stanojevic, Zyra Komunale për Komunitete dhe Kthim

15.
Bekim Krasniqi nga OJQ 

16.
Valmira Marevci nga OJQ
Të tjerë prezent:
1. Avni Jashari, shef i kabinetit të kryetarit

2. Besarta Qadraku, zëdhënëse e komunës 

3. Naser Bytyqi, përkthyes ,shqip-serbisht
Procesverbalin nga kjo mbledhje e mbajti Behar Aliu
Diamant Bytyqi, Kryesues i KKSB-së, i përshëndeti të pranishmit, tha se uroj që jeni mirë dhe po kaloni mirë. Pastaj tha po e mbajmë mbledhjen e parë të KKSB-së, për vitin 2026. Këtë vit kemi filluar pak me vonesë për shkak se na është anuluar një mbledhje e kuvendit dhe s’kemi mujt me thirrë më herët. Te KKSB-ja, do te bëhen dy ndryshime të FSK-ja, në vend të Bleon Qazimit do të jetë Ymerdin Hasani, po ashtu në mbledhjen e radhës të kuvendit do ta zëvendësojmë edhe Afrim Mena pasi që ka ndërruar jetë. Për ata që janë anëtarë të rijnë, KKSB-ja, ka të bëjë me siguri dhe përbëhet nga institucione të ndryshme si komunë, polici, FSK, zjarrfikës përfaqësues të të gjitha komunitetëve  dhe bashkësive fetare. Pastaj tha se materialin e keni marr me kohë se bashku me rendin e ditës të cilin e lexoni në vazhdim:  
REND DITE
1. Konstituimi i KKSB-së për mandatin e ri

2. Zgjedhja e Koordinatorit të KKSB-së

3. Raport për gjendjen e sigurisë në territorin e komunës së Lipjanit (PK, DSHPMSH)

4. Miratimi i planit të punës së KKSB-së për vitin 2026

5.  Të ndryshme.

Pastaj pyeti se a ka vërejtje apo plotësime.
Bekim Krasniqi, tha mua nuk me ka ardh materiali në email me siguri keni pas ndonjë problem me domenin zyrtar. 
Diamant Bytyqi, tha se materiali ju ka ardh të gjithëve me sa po i shoh ndoshta ju keni pas problem me email. 
Meqë nuk pati vërejtje as plotësime u aprovua rendi i ditës së propozuar, me 15 vota për dhe 1 abstenim. 
Pastaj u kalua në punë sipas pikës së parë të rendit të ditës.
II
Zgjedhja e Koordinatorit të KKSB-së
Lidhur me këtë pikë Kryesuesi i KKSB-së Diamant Bytyqi, tha se më herët koordinator i KKSB-së ka qenë Haqif Rrustemi por tani është në pension dhe tani si koordinator të KKSB-së, e propozoj Behar Aliu, i cili edhe ashtu merret me dërgim të materialeve të KKSB-së, përpilim të ekstrakteve dhe punë të tjera që kanë të bëjnë me KKSB-në.
Pastaj tha po e hapi diskutimin nëse keni ndonjë propozim tjetër?

Diamant Bytyqi, Kryesues i KKSB-së, tha pasi që propozime të tjera nuk ka për koordinator të KKSB-së, unë po e qes në votim propozimin që koordinator i KKSB-së të jetë Behar Aliu. 
Dhe pas votimit u konstatua se KKSB-ja me të gjitha votat prezentë 16 aprovoi propozimin.
Pastaj u kalua sipas rendit të ditës.
III
Raport për gjendjen e sigurisë në territorin e komunës së Lipjanit (PK, DSHPMSH).
Lidhur me këtë pikë, Kryesuesi i mbledhjes Diamant Bytyqi, ia kaloj fjalën, Brahim Shatrolli, Komandant i Stacionit Policor,i cili i njoftoi në pika të shkurta për gjendjën e sigurisë në komunën e Lipjanit, ku njoftoi që gjendja është e qetë dhe stabile dhe nuk ka ndonjë rast për tu veçuar. 
Pastaj Kryesuesi e hapi diskutimin. 

Vekosllav Tosic, tha se në Janjevë kemi raporte të mira me stacionin policor mirëpo ata kanë nevojë për një veturë sepse kanë vështirësi në teren. Dhe kjo do të ishte ndihmesë për ta. 
Brahim Shatrolli, tha se jo vetëm në Janjevë por edhe ne Magurë kemi të njëjtin problem pasi që kemi mungesë të veturave dhe kam bërë kërkesë disa herë por edhe të policia edhe në komunë por për momentin ende nuk kemi bërë një zgjidhje. 
Faton Mejzinoli, tha do te ishte mirë që herët tjera të kemi një raport të shkruar.
Brahim Shatrolli, tha se herët tjera mundemi edhe raportet e shkruara me ua përcjell. 
Diamant Bytyqi, tha se tani ia kaloj fjalën komandantit të zjarrfikësve të cilët këtë vit kanë pas shumë punë pasi që vërshimet në muajin janar kanë qenë një sfidë e madhe. 

Sadri Shamolli, tha se ky vit ka qenë goxha sfidues pasi që vërshimet kanë shkaktuar goxha vështirësi por fal Zotit nuk kemi pas ndonjë viktimë. Kemi pas 3 komisione njëri për ekonomi familjare, ,biznese dhe tokat bujqësore. Dhe dëmet janë goxha të mëdha.  Komisioni ka bërë vlerësimet dhe raporti ka shkuar për kompensim në ministri. 
Faton Mejzinolli, tha se është mirë me bërë një ekipe me vullnetar të cilët janë të gatshëm të ndihmojnë por nuk po dinë se si të aplikojnë.

Diamant Bytyqi, Kryesues i KKSB-së, tha se e kemi shqyrtuar këtë mundësi dhe do ta shohim në kohën e sezonës do të mundohemi të bëjmë diçka. 

Meqë diskutime të tjera nuk pati u kalua në pikën në vazhdim.  
IV
Miratimi i planit të punës së KKSB-së për vitin 2026
Lidhur me këtë pikë, Kryesuesi i mbledhjes Diamant Bytyqi, i njoftoi në pika të shkurta rreth planit të punës së KKSB-së, për vitin 2026.
Bekim Krasniqi, tha se ne ketë plan më shume ka objektiva se sa aktivitete edhe është si i mangët  është dasht me pas më shumë aktivitete.
Diamant Bytyqi, Kryeuses i KKSB-së, tha se ne i kemi përfshirë disa aktivitete që janë me kryesore dhe nuk kanë kosto. Dhe mund të ju themi aktivitete objektiva si të doni.  

Vedat Shatri, përfaqësues i FSK-së, tha se sa i përket institucionit tonë do ta keni mbështetjen tonë çdo herë që keni nevojë aty ku kemi mundësi.
Pastaj Kryesuesi i KKSB-se, Diamant Bytyqi, tha se e qesim në votim planin e punës së KKSB-së, dhe pas votimit u konstatua se KKSB-ja, me 15 vota për dhe 1 abstenim, e aprovoi planin e punës se KKSB-së, për vitin 2026 
SHTOJCË:
PLANI VJETOR  I  VEPRIMIT TË  KKSB PËR  VITIN  2026      

	Nr


	Aktiviteti – Detyra 
	Afati i kryerjes
	Bartësi i aktivitetit
	Bashkëpunëtorët
	Vërejtje

	1
	Rritja e vetëdijesimit të qytetarëve  lidhur me parregullsitë dhe sjelljet e dhunshme në komunitetin lokal
	Vazhdimisht
	Kryesuesi i KKSB
	Anëtarët tjerë të KKSB
	

	2
	Identifikimi i brengave të qytetarëve  lidhur me sigurinë publike


	rregullisht
	Anëtarët e KKSB
	Komuniteti

EVSB
	EVSB, KLSP



	3
	Ngritja e vetëdijes të qytetarëve të komunës së Lipjanit për rrezikun ndaj zjarrit sidomos për periudhën e korrje –shirjeve.
	qershor 2026
	Kryesuesi i KKSB
	Komandanti i NJPZSh, drejtori i 

DShP MSH, Stacioni Policor dhe 2 nënstacionet
	 EVSB

	4
	Përpilimi i planit për zvogëlimin e brengave-kërcënimeve të identifikuara  nga qytetarët e lokaliteteve të ndryshme.
	rregullisht
	Kryesuesi i KKSB, Shefi i Policisë, DMSh
	Varësisht nga lloji i kërcënimit
	

	5
	Implementimi i Planit për veprim në bashkësi – komunitetin konkret
	Shtator 2026
	Varësisht nga lloji i kërcënimit
	KKSB
	

	6
	Thirrja dhe mbajtja e takimeve të rregullta të KKSB


	Së paku  6 takime brenda vitit 2026
	Kryesuesi-stafi

Ndihmës
	Anëtarët e KKSB
	Si dhe në raste emergjencash 

	7
	Ndërtimi i besimit në mes të policisë dhe qytetarëve


	Çdo ditë
	Shefi i policisë
	Anëtarët e KKSB
	

	8
	Ndërtimi i besimit në mes të komuniteteve  etnike dhe mes bashkësive fetare


	Çdo ditë
	Liderët e komuniteteve, udhëheqësit e bashkësive 

fetare


	Anëtarët e KKSB
	Punë ekipore në terren

	9
	Organizimi i takimeve të përbashkëta me forumet e sigurisë     ( KKSB,EVSB KLSP) të komunave fqinje. 
	Një herë në vit
	Kryesuesi i KKSB , Koordinatori
	Kryesuesit e komunave fqinje
	

	10
	Hartimi i procesverbaleve  për mbledhjet dhe dërgimi i tyre  MPB, MAPL
	Pas çdo mbledhjeje
	Sekretaria e KSSB 

( shërbimi i KKL).
	 Sektori per punё tё KKL
	Kopjet u dërgohen edhe anëtarëve të KKSB



	11
	Organizimi dhe mbajtja e takimeve  të KKSB me qytetar .


	Një herë në vit
	Kryesuesi i KKSB, anëtarët tjerë
	Institucionet e përfaqësuara në KKSB
	

	12
	Hartimi i Raportit të punës së KKSB për Kuvendin e komunës mbi diskutimet ,vendimet dhe rezultatet e KKSB 
	Sipas Udhëzimit Administrativ të MPB- MAPL
	Kryesuesi, Koordinatori
	Procesmbajtësi dhe anëtarët që kanë paraqitur material të shkruar


	

	13
	Inicimi dhe implementimi i fushatave –aksioneve te përbashkëta sensibilizuese dhe edukative 
	Kurdo qё shihet e arsyeshme 
	Tё gjithё tё interesuarit
	Anёtarёt e KKSB
	

	14
	Aktivitete  senzibilizuese per shënimin e vitit  2026 si vit i personave me aftёsi tё kufizuara
	Tё akordohet me agjendёn  e  nivelit qendror (QRK)
	Kryesuesi
	Anёtarёt, PK, OJQ , mediat
	Pёr materialet sensibilizuese   njё kosto simbolike


V
      Të ndryshme
Faton Mejzinolli, tha se unë do ta ngris një shqetësim rreth pagesave të anëtarëve të KKSB-së, që nuk po na bëhen, unë kam bërë një kërkesë të zyra e burimeve njerëzore dhe ata ma kanë kthyer një kërkesë që nuk mund të bëhet pagesa. Pse po ndodh kjo kështu që po formohen dhe nuk po i paguani. 

Diamant Bytyqi, Kryesues i KKSB-së tha se me hyrjen në fuqi të ligjit për paga janë shfuqizuar aktet tjera në fuqi dhe nuk lejohet më asnjë pagesë e asnjë komisioni apo komiteti përveç dy komiteteve obligative KPF-së dhe komitetit për Komunitete. 
Alush Bikliqi, tha se raportet mes komuniteteve dhe stacionit policor në Janjevë janë shumë te mira por stacioni ka mungesë të një veture.  Po ashtu kam një shqetësim në rrugën ku banojnë komuniteti kroat aty po vozitet me shpejtësi të madhe dhe duhet të ndërmerren masa. 
Brahim Shatrolli, tha se në Janjeve nuk kemi ndonjë telashe do ta kemi parasysh shqetësimin e ngritur dhe të merremi me rastin. 
Meqë diskutime nuk pati mbledhja  përfundoi në ora 15’:20
Ekstraktin e hartoi                                                                           Kryesuesi i mbledhjes 
      Behar Aliu                                                                                         Diamant Bytyqi     

